ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆՎԱՐԻ 14-Ի N 37-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	
1. ՀՀ տարածքային կառավարման և ենթակառուցվածքների նախարարություն 
	12.08.2025 թ.

	
	N ԴԽ//27574-2025

	Հայաստանի Հանրապետության տարածքային կառավարման և ենթակառուցվածքների նախարարությունն առաջարկում է «Հայաստանի Հանրապետության կառավարության 2021 թվականի հունվարի 14-ի N 37-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի  2-րդ կետում ««Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպության» բառերից հետո լրացնել «2021 թվականի օգոստոսի 5-ին կնքված 41/0021» բառերը և թվերը։
Միաժամանակ տեղեկացնում ենք, որ 4541.8քմ մակերեսով ննջարանային մասնաշենքի նկատմամբ 2002 թվականից հետո չափագրություն չի իրականացվել, իսկ պետական գույքի հաշվառման համակարգում առկա հատակագծով հնարավոր չէ որոշել նախագծում նշված՝ նկուղից 214.7քմ, 1-ին հարկից 550.3քմ, 2-րդ հարկից 536.9քմ և 3-րդ հարկից 639.5քմ մակերեսները։ Հետևաբար ննջարանային մասնաշենքից Աշխատանքի և սոցիալական հարցերի նախարարությունից հետ վերցվող և Պետական գույքի կառավարման կոմիտեին ամրացվող մասի մակերեսը անհրաժեշտ է նշել ըստ գրանցված հատակագծի, իսկ եթե առկա է փոփոխություն ապա նոր չափագրությամբ կատարել պետական գրանցում և մակերեսը նշել ըստ փաստացի չափագրության։  
        Առդիր՝ 1 նիշք։
	Ընդունվել է:
Նախագիծը լրամշակվել է:







Չի ընդունվել:
Տարածքային կառավարման և ենթակառուցվածքների նախարարության կողմից ուղարկված մասնաշենքի հատակագծերը (կցվում են) մշակվել են տասնամյակներ առաջ և չեն համապատասխանում մասնաշենքի փաստացի առկա իրավիճակին և առաջնորդվել դրանցով հնարավոր չէ: 
Գրության մեջ նշված և նոր խմբագրությամբ շարադրված նախագծի N 3 հավելվածում  բերված մակերեսները իրենց մեջ ներառում են ՀՀ կառավարության 14.01.2021թ.-ի N 37-Ն որոշման N 1 հավելվածով Պետական գույքի կառավարման կոմիտեին (այսուհետ՝ կոմիտե) ամրացված 1455.2 քմ մակերեսով տարածքը, որը 2021թ.-ին ստացել է պետական գրանցում (վկայականը կցվում է) և կոմիտեն այն անհատույց օգտագործման իրավունքով տրամադրել է մասնաշենքում տեղակայված «Սյունիքի մարզի երեխայի և ընտանիքի աջակցության կենտրոն» ՊՈԱԿ-ին (այսուհետ՝ ՊՈԱԿ): 
Նախագծով նախատեսվել է լրացուցիչ ՊՈԱԿ-ին տրամադրելու համար կոմիտեին ամրացնել ևս  486.2 քմ տարածք, այդ թվում՝ 214.7 քմ նկուղից, 90.0 քմ 1-ին հարկից, 41.5 քմ 2-րդ հարկից և 140.0 քմ 3-րդ հարկից: Նշված մակերեսները Աշխատանքի և սոցիալական հարցերի նախարարությունը վերցրել է 2024թ.-ին կազմված և փորձաքննություն անցած՝ ՊՈԱԿ-ի  հիմնանորոգման նախագծանախահաշվային փաստաթղթերերից, որոնք ստացվել են նախագծողի կողմից մասնաշենքում կատարված փաստացի չափագրման և հատակագծերի նախագծման արդյունքում:
Բացի այդ, նախագծի 4-րդ կետով նախատեսվել է, որ պետական գրանցում կատարելիս պետք է հիմք ընդունվի մասնաշենքի կադաստրային չափագրման արդյունքում ստացված փաստացի մակերեսները, ինչը կկարգավորի նաև չափագրման ժամանակ առաջացած շեղումները:

	
2. ՀՀ ֆինանսների նախարարություն
	16.10.2025 թ.

	
	N 01/34-2/18183-2025

	Ձեր 01.08.2025թ. NՆՄ/ԱՀ-2-3/21513-2025 գրությամբ ներկայացված` ««Հայաստանի Հանրապետության կառավարության 2021 թվականի հունվարի 14-ի N 37-Ն որոշման մեջ լրացումներ և փոփոխություններ կատարելու մասին»» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում բովանդակային առումով դիտողություններ չունենք, սակայն առաջարկում ենք հստակեցնել Նախագծի 1-ին կետի 1-ին և 2-րդ ենթակետերի ձևակերպումները՝ սահմանելով նաև, թե ՀՀ կառավարության 14.01.2021թ. N 37-Ն որոշման որ կետերում է նախատեսվում կատարել վերոհիշյալ փոփոխությունը։
	Ընդունվել է:
Նախագիծը լրամշակվել է:

 

	
3. ՀՀ արդարադատության նախարարություն 
	20.10.2025 թ.

	
	N /27.3/46307-2025

	[bookmark: _GoBack]Ի պատասխան Ձեր՝ 2025 թվականի հոկտեմբերի 3-ի թիվ ԱԹ//28040-2025 գրության՝ հայտնում ենք, որ «Հայաստանի Հանրապետության կառավարության 2021 թվականի հունվարի 14-ի N 37-Ն որոշման մեջ լրացումներ և փոփոխություններ կատարելու մասին»» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում՝ ելնելով «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներից, համաձայն որի՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված՝ Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը:  Եթե ֆինանսական շուկաներում առկա են զգալի ցնցումներ, կամ առկա է դրանց տեղի ունենալու իրական վտանգ, կամ հայտարարված է ռազմական կամ արտակարգ դրություն, ապա Կենտրոնական բանկը կարող է բանկերի տնտեսական նորմատիվների սահմանման և ֆինանսական գործառնությունների սահմանափակումների վերաբերյալ որոշումները չուղարկել պարտադիր փորձաքննության: Ինչպես նաև հաշվի առնելով Հայաստանի Հանրապետության կառավարության 2021 թվականի փետրվարի 25-ի N 252-Լ որոշման հավելվածի 15-րդ կետը, համաձայն որի՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: Մարդու իրավունքներին և ազատություններին վերաբերող նորմատիվ իրավական ակտերի նախագծերը կարծիքի ուղարկվում են նաև Հայաստանի Հանրապետության մարդու իրավունքների պաշտպանին, դատական համակարգին առընչվող նախագծերը՝ Բարձրագույն դատական խորհրդին, քրեաիրավական և քրեադատավարական հարցերին առընչվող նախագծերը՝ Գլխավոր դատախազությանը և Քննչական կոմիտեին (առընչվելու դեպքում նաև Հակակոռուպցիոն կոմիտեին):
	Ընդունվել է ի գիտություն:



